
2b,260,T 1 SUID. s. Πορφύριος· .... Τύριος φιλόσοφος .... γεγονὼς ἐπὶ τῶν χρόνων Αὐρηλιανοῦ καὶ
παρατείνας ἕως Διοκλετιανοῦ τοῦ βασιλέως. ἔγραψε βιβλία πάμπλειστα, φιλόσοφά τε καὶ
ῥητορικὰ καὶ γραμματικά· ..... Εἰς τὰ Ἰουλιανοῦ τοῦ Χαλδαίου· Φιλόσοφον ἱστορίαν ἐν βιβλίοιςδ
· Κατὰ Χριστιανῶν λόγους ιε · ..... Περὶ τῶν κατὰ Πίνδαρον τοῦ Νείλου πηγῶν· Περὶ τῆς ἐξ
Ὁμήρου ὠφελείας τῶν βασιλέων, βιβλίαι · Συμμίκτων ζητημάτωνζ · Εἰς τὸ Θουκυδίδου
προοίμιον· .......

2b,260,T 4aEUNAP. Vit. Soph. p. 6 Boiss: τὴν φιλόσοφον ἱστορίαν καὶ τοὺς τῶν φιλοσόφων ἀνδρῶν βίους
Πορφύριος καὶ Σωτίων (IV) ἀνελέξαντο. ἀλλ’ ὁ μὲν Πορφύριος, οὕτω συμβάν, εἰς Πλάτωνα
ἐτελεύτα καὶ τοὺς ἐκείνου χρόνους, Σωτίων δὲ καταβὰς φαίνεται, καίτοι ὅ γε Πορφύριος ἦν
νεώτερος.

2b,260,T 4bTHEODORET. Graec. aff. cur. II 95: ... τὰς τῶν φιλοσόφων ἐκπαιδεύουσι δόξας· τὸν αὐτὸν δὲ καὶ
ὁ Πορφύριος ἀνεδέξατο πόνον, τὸν ἑκάστου βίον ταῖς δόξαις προστεθεικώς.

